
				এই পাতাটির মুদ্রণ সংশোধন করা প্রয়োজন। 
| s११ }
কুসুমমালী কৰ্ম্মবাতদ্বারা চালিত হইয়া ঐ বিচরণকারী রাজভ্রাতার স্কন্ধে পতিত হইয়াছিল । ২৯-৩০ ।
কতকগুলি খলজন সাক্ষিদ্বারা রাজভ্রাতার দোষ সপ্রমাণ করিয়া ঐ কথা রাজার নিকট উপস্থিত করিয়াছিল। ৩১ ।
সকলের অপকারক ক্ষুদ্রস্বভাব খলজন সামান্ত ছিদ্র পাইয়াই রাজগণের শূন্য আশয়ে প্রবেশ করে । ৩২ ৷
রাজ খলকর্তৃক প্রেরিত হইয়া ভ্রাতার প্রতি ঈর্ম্যাবিষে জ্বলিত ও মূচ্ছি ত হইয় তাহার হস্ত ও পদ ছেদন করিতে আদেশ করিলেন।৩৩ কুমার নিজ কৰ্ম্মদোষে ছিন্নপদ ও ছিন্নহস্ত হইয়া বধ্যভূমিতেই শয়ন করিয়া রহিলেন এবং বিষম আপদে পতিত হইলেন । ৩৪ ৷
ক্ষপণকগণ তীব্রব্যথায় ব্যথিত এবং শোককারী মাতৃগণ ও বন্ধুগণ দ্বারা বেষ্টিত কুমারকে ক্ষণকাল নয়ন চালনা করিয়া দেখিয়াছিল । ৩৫ ৷ শোকান্ত রাজপুত্রের বান্ধবগণ র্তাহার পরিত্রাণের জন্য ঐ ক্ষপণকগণের নিকট আসিয়া বলিয়াছিলেন । এই কালনামক রাজপুত্র বিনাদোষে নিগৃহীত হইয়াছে। আপনার সর্বজ্ঞ বলিয়া প্রকাশ করেন, অতএব ইহার প্রতি প্রসন্ন হইয়া ইহার প্রতিবিধান করুন । ৩৬-৩৭ ৷
তাহারা প্রলাপ করিতে করিতে সজলনয়নে এইরূপ প্রার্থনা করিলে ক্ষপণকগণ লজ্জায় নিম্প্রতিভ ও মৌনী হইয়। অন্যদিকে
চলিয়া গেল । ৩৮ ৷
অনন্তর ভগবানের অজ্ঞানুসারে সেই পথে সমাগত আনন্দনামক ভিক্ষু সত্যযাচন দ্বারা তাহার অঙ্গসকল বিধান করিলেন । ৩৯ ৷
রাজপুত্র হস্তপদ লাভ করিয়া প্রসন্নচিত্তে জিনের শরণাগত হইয়৷ র্তাহার উপাসক হইলেন । ৪০ ৷
সপ্তরাত্র অতীত হইলে রাজা ভগবানের ঋদ্ধি দেখিবার জন্য একটি প্রকাণ্ড প্রাতিহাৰ্য্য দর্শনোপযুক্ত গৃহ নিৰ্ম্মাণ করিলেন । ৪১ ৷
ఫి లి

